
				এই পাতাটির মুদ্রণ সংশোধন করা প্রয়োজন। 
শেষ সপ্তক
ও এসেছে কতলক্ষ পূর্বপুরুষের
রক্তের প্রবাহ বেয়ে ;
কত যুগের ক্ষুধা ওর, কত তৃষ্ণ ; সে সব বেদনা বহু দিনরাত্রিকে মথিত করেছে
সুদীর্ঘ ধারাবাহী অতীত কালে ;
তাই নিয়ে ও অধিকার করে বসল
নবজাত প্রাণের এই বাহনকে, ঐ প্রাচীন, ঐ কাঙাল ।
আকাশবাণী আসে উর্ধর্বলোক হতে,
ওর কোলাহলে সে যায় আবিল হয়ে । নৈবেদ্য সাজাই পূজার থালায়,
ও হাত বাড়িয়ে নেয় নিজে ।
জীর্ণ করে ওকে দিনে দিনে পলে পলে,
বাসনার দহনে, ওর জরা দিয়ে আচ্ছন্ন করে আমাকে
যে-আমি জরাহীন । মুহূর্তে মুহূর্তে ও জিতে নিয়েছে আমার মমতা,
তাই ওকে যখন মরণে ধরে
डग्न ठतां८*ां उपयों द्र
যে-আমি মৃত্যুহীন ।
আমি আজ পৃথক হব।
ও থাকু ঐ খানে দ্বারের বাহিরে,
ঐ বৃদ্ধ, ঐ বুভূক্ষু । ও ভিক্ষা করুক, ভোগ করুক,
তালি দিক বসে বসে
ওর ছেড়া চাদরখানাতে ;

